
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Peter Siyyarto davlatimiz rahbariga Vengriya Bosh vaziri Viktor 
Orbanning salomi va eng ezgu tilaklarini yetkazdi hamda uchinchi 
Toshkent investitsiya forumi muvaffaqiyatli o‘tkazilgani bilan 
tabrikladi.

Uchrashuvda O‘zbekiston bilan Vengriya o‘rtasidagi ko‘p qirrali 
hamkorlikning dolzarb masalalari ko‘rib chiqildi.

Ikki mamlakat strategik sherikligi izchil mustahkamlanib, amaliy 
aloqalar jadal rivojlanib borayotgani mamnuniyat bilan qayd etildi.

Barcha darajalarda faol muloqotlar davom etmoqda. Keyingi 
yillarda tovar ayirboshlash hajmi ikki barobar  ko‘paydi, qo‘shma 
loyiha va korxonalar soni oshmoqda.

Sanoat, farmatsevtika, qishloq xo‘jaligi, baliqchilik, logistika, 
ko‘chmas mulk obyektlarini qurish va boshqa yo‘nalishlardagi 
loyihalarni ilgari surish masalalari ko‘rib chiqildi. Toshkent viloyatida 
Vengriya va Yevropa kompaniyalarining loyihalari uchun maxsus 
iqtisodiy zonani tez fursatda ishga tushirish muhimligi ta’kidlandi.

Gumanitar almashinuv ham kengaymoqda. Talabalarimiz 
Vengriyaning yetakchi oliy ta’lim muassasalarida tahsil olmoqda.

Shuningdek, xalqaro va mintaqaviy tashkilotlar doirasidagi, 
shu jumladan, Turkiy davlatlar tashkilotidagi hamkorlik masalalari 
yuzasidan ham fikr almashildi.

O‘ZBEKISTON PREZIDENTI 
AMALIY TASHRIF BILAN 

ROSSIYADA BO‘LADI

VENGRIYA BILAN KO‘P QIRRALI HAMKORLIKNI YANADA 
KENGAYTIRISH IMKONIYATLARI QAYD ETILDI

O‘zbekiston Respublikasi Prezidenti 
7-may kuni qo‘shma Hukumatlararo 

komissiya tadbirlarida ishtirok etish uchun 
mamlakatimizga kelgan Vengriya tashqi  
ishlar va savdo vaziri Peter Siyyartoni  

qabul qildi.

O‘zbekiston Respublikasi Prezidenti  
Matbuot xizmati surati.

Rossiya Federatsiyasi Prezidenti Vladimir Putinning taklifiga 
binoan mamlakatimiz yetakchisi kuzatuvchi davlat rahbari sifatida 
Oliy Yevroosiyo iqtisodiy kengashining navbatdagi yig‘ilishida 
hamda Ikkinchi jahon urushidagi G‘alabaning 79 yilligiga 
bag‘ishlangan tantanali tadbirlarda ishtirok etadi.

Tashrif doirasida qator ikki tomonlama uchrashuvlar o‘tkazilishi 
ham rejalashtirilgan.

O‘zA.

O‘zbekiston Respublikasi Prezidenti 
Shavkat Mirziyoyev 8-9-may kunlari  
amaliy tashrif bilan Moskva shahrida 

bo‘ladi. 

O‘ZBEKISTON RESPUBLIKASI PREZIDENTI YANGI TAYINLANGAN 
ELCHILARNING ISHONCH YORLIQLARINI QABUL QILDI

7-may kuni mamlakatimizga yangi tayinlangan xorijiy elchilar tomonidan 
 ishonch yorliqlarini topshirish tantanali marosimi bo‘ldi.

O‘zbekiston Respublikasi Prezidenti Vengriya 
elchisi Yojef Roja, Eron Islom Respublikasi 
elchisi Muhammadali Iskandariy, Chexiya 
Respublikasi elchisi Lyubomir Frebort, O‘mon 
Sultonligi elchisi Vafo al-Busaidiy, Jazoir Xalq 
Demokratik Respublikasi elchisi Muhammad 
Irqiydan ishonch yorliqlarini qabul qildi.

Davlat imiz rahbari xori j iy diplomatik 
vakolatxonalar rahbarlarini tayinlov bilan 
samimiy qutlab, O‘zbekiston va ular vakillik 
qilayotgan mamlakatlarni yaqinlashtirish, ko‘p 
qirrali hamkorlikni rivojlantirishdagi muhim o‘rnini 
qayd etdi.

O‘zbekiston Prezidenti global geosiyosiy va 
iqtisodiy muammolar avj olayotgan, barqaror 
rivojlanishga tahdidlar tobora kuchayayotgan 
hozirgi davrda davlatlar o‘rtasida konstruktiv 
muloqotni, do‘stona va o‘zaro manfaatli 
munosabatlarni yo‘lga qo‘yishda diplomatlar 
faoliyati yanada muhim ahamiyat kasb 
etayotganini ta’kidladi.

“O‘zbekiston — 2030” strategiyasida 
O‘zbekiston Respublikasi tashqi siyosatining 
eng ustuvor yo‘nalishlari o‘z ifodasini topgan. 
Jumladan, dunyodagi barcha davlatlar bilan 
do‘stlik va hamkorlik aloqalarini mustahkamlash, 
iqtisodiyotimizga xorijiy investitsiyalarni keng jalb 
etish, ishlab chiqarish va eksport salohiyatini 
oshirish, xususiy sektor uchun yanada qulay 
shart-sharoitlar yaratish.

— Bugungi O‘zbekiston — jahonga keng 
ochilayotgan, xorijiy sheriklari bilan uzoq 
muddatli va keng qamrovli aloqalarni izchil 
rivojlantirib borayotgan tinchliksevar va adolatli 
ijtimoiy davlatdir, — dedi Prezident.

Davlatimiz rahbari O‘zbekiston iqtisodiyoti 
so‘nggi yetti yilda ikki barobar o‘sgani, 
invest i ts iyalar,  savdo aylanmasi hajmi 
muttasil oshayotgani, eksport geografiyasi 
kengayayotganiga e’tibor qaratdi. Dunyodagi 
yetakchi kompaniyalar, mashhur brendlar 
bozorimizga faol kirib kelmoqda.

Kuni kecha 93 ta mamlakat vakillari ishtirokida 
o‘tgan uchinchi Toshkent investitsiya forumi 
va Xorijiy investorlar kengashi majlisining 
muvaffaqiyatli o‘tkazilgani ham buning yaqqol 
tasdig‘idir.

O‘zbekiston bundan buyon ham xalqaro 
maydonda ochiq, pragmatik va tashabbuskor 
tashqi siyosatni izchil davom ettirishini ta’kidlab, 
davlatimiz rahbari elchilar diqqatini ular vakillik 
qilayotgan mamlakatlar bilan munosabatlarni 
sifat va mazmun jihatdan yangi darajaga 
ko‘tarish muhimligiga qaratdi.

Prezidentimiz Vengriya elchisiga murojaat 
qi lar ekan, Budapesht O‘zbekistonning 
Yevropadagi muhim va vaqt sinovlaridan o‘tgan 
ishonchli sherigi ekanini qayd etdi.

— So‘nggi yil larda Bosh vazir Viktor 
Orban bilan birgalikdagi qat’iy intilish va aniq 
maqsadga yo‘naltirilgan harakatlarimiz natijasida 
aloqalarimiz strategik sheriklik darajasiga 
ko‘tarildi, — dedi Prezident.

Shuningdek,  ikk i  tomonlama tovar 
ayirboshlash ikki barobar o‘sdi, qo‘shma 
korxonalar soni oshmoqda, o‘tgan yi l i 
Budapeshtda O‘zbekiston elchixonasi ochildi, 
yuzdan ortiq o‘zbekistonlik talaba “Stipendium 
Hungaricum” dasturi doirasida Vengriya 
oliy ta’lim muassasalarida tahsil olmoqda. 
Yurtimiz bozorida Vengriyaning “OTP Bank”, 
“Bonapharm”, “Gedeon Richter”, “Meditop” 
kabi bir qator yetakchi kompaniya va banklari 
muvaffaqiyatli ishlamoqda.

Toshken t  va  Budapesh t  o ‘ r t as ida 
aviaqatnovlar boshlanishi ishbilarmonlik 
aloqalari va turizm almashinuvlarini yanada 
faollashtirishga xizmat qilishiga ishonch bildirildi.

Davlatimiz rahbari Eron bilan O‘zbekiston 
o‘rtasidagi aloqalar ko‘p ming yillik tarixiy 
ildizlardan kuch olayotganini ta’kidladi. Bugungi 
Eron katta iqtisodiy, madaniy va intellektual 
salohiyatga ega mamlakat. Keyingi yillardagi oliy 
darajadagi tarixiy tashriflar va erishilgan muhim 

kelishuvlar munosabatlarimizda yangi yuksalish 
davrini boshlab berdi.

Barcha darajada o‘zaro muloqotlar faollashdi. 
Ikki tomonlama savdo hajmi o‘smoqda, qo‘shma 
korxonalar soni 300 taga yetdi. Qayd etilganidek, 
tomonlar tovar ayirboshlashni 1 milliard dollarga 
yetkazish bo‘yicha aniq rejalarni belgilab olgan.

O‘zbekiston Eron bilan tog‘-kon, energetika, 
kimyo sanoati, qishloq xo‘jaligi, sog‘liqni saqlash 
va farmatsevtika sohalaridagi hamkorlik ko‘lamini 
kengaytirishdan manfaatdor.

Transport yo‘laklari va tranzit borasidagi 
hamkorlik salohiyatini to‘liq ishga solish muhimligi 
qayd etildi.

Prezident imiz Chexiya Respubl ikasi 
O‘zbekistonning Yevropa Ittifoqidagi an’anaviy 
va muhim hamkori ekanini ta’kidladi. O‘tgan yili 
hukumat delegatsiyalarining o‘zaro tashriflari 
ikki tomonlama aloqalarimizni yangi bosqichga 
ko‘tardi.

Birgina o‘tgan yilning o‘zida o‘zaro savdo 
ikki barobar ko‘paygani hamkorlik borasida 
katta imkoniyat lar mavjudl igini  yaqqol 
tasdiqlaydi. O‘zbekistonda Chexiyaning yetakchi 
kompaniyalari sanoat, infratuzilma, tibbiyot, 
qurilish materiallari ishlab chiqarish sohalarida 
muvaffaqiyatli faoliyat yuritmoqda. Toshkent — 
Praga aviaqatnovlari yo‘lga qo‘yilmoqda.

Kelishilgan investitsiya loyihalarini to‘liq 
amalga oshirish va sanoat kooperatsiyasi 
bo‘yicha dasturni qabul qilish muhimligi 
ta’kidlandi. Chexiya Eksport banki hamda 
Eksportn i  kafo lat lash va sug‘ur ta lash 
korporatsiyasining mamlakatimiz bank-moliya 
bozoriga kirish rejalari yuqori baholandi.

P r e z i d e n t i m i z  O ‘ m o n  S u l t o n l i g i 
O‘zbekistonning Yaqin Sharq mintaqasidagi 
muhim hamkorlaridan biri ekanini ta’kidladi. 
Muqaddas islom dini, o‘xshash urf-odat va 
qadriyatlar hamkorligimizning mustahkam 
poydevoridir.

— Toshkentda Sulton Haysam Ol Said 

ishtirokida ochilgan Sharqshunoslik institutining 
muhtasham kutubxonasi davlatlarimiz o‘rtasida 
o‘ziga xos do‘stlik ramzi bo‘lib kelmoqda, — dedi 
davlatimiz rahbari.

Ikki mamlakat hamkorligida hali ishga 
solinmagan juda katta salohiyat bor. Tez 
orada Hukumatlararo komissiyaning yig‘ilishini 
o‘tkazish, Ishbilarmonlar kengashini tuzish 
zarurligi qayd etildi.

Qishloq xo‘jaligi, transport va logistika, 
telekommunikatsiya, to‘qimachilik sanoati, turizm 
kabi sohalar hamkorlik uchun istiqbollidir. O‘zbekiston 
— O‘mon investitsiya kompaniyasi imkoniyatlaridan 
unumli foydalanish muhimligi ta’kidlandi.

O‘zbekiston Prezidenti Jazoir arab-musulmon 
dunyosida jadal sur’atda taraqqiy etayotgani, 
katta iqtisodiy salohiyatga ega mamlakat, Afrika 
qit’asidagi istiqbolli sherigimiz ekanini ta’kidladi. 
Jazoir arab davlatlari orasida birinchi bo‘lib 
Toshkentda o‘z elchixonasini ochgan.

Oliy darajadagi uchrashuvlarni tashkil etish, 
siyosiy maslahatlashuvlar mexanizmini joriy 
etish, Hukumatlararo komissiyaning birinchi 
yig‘ilishini o‘tkazish zarurligi, bu ikki tomonlama 
munosabatlarga yangi sur’at bag‘ishlashi ta’kidlandi.

Neft-gaz, energetika, qishloq xo‘jaligi va 
turizm sohalarida aniq investitsiya loyihalarini 
ishlab chiqish va amalga oshirish uchun 
delegatsiyalarning o‘zaro tashriflarini uyushtirish 
zarurligi qayd etildi.

Marosim yakunida Prezidentimiz elchilarga 
sharafli faoliyatida katta muvaffaqiyatlar tilab, 
mamlakatimiz hududlariga borish, yurtimizda 
bo‘layotgan bunyodkorlik ishlari bilan tanishishga 
chaqirdi. Bu, hech shubhasiz, hamkorlik 
mustahkamlanishiga xizmat qilishini ta’kidladi.

Diplomatlar samimiy qabul, samarali 
faol iyat iga yarat i lgan sharoit lar uchun 
minnatdorlik bildirib, O‘zbekiston bilan ko‘p qirrali 
hamkorlikni yanada rivojlantirishga bor sa’y-
harakatlarini qaratishlarini ta’kidladilar.

O‘zA.

Shuningdek, O‘zbekiston 
Respublikasi suv xo‘jaligi 
hamda transport vazirlari 
axborotlari eshitildi. Hisob 

Muloqot

BMT VA O‘ZBEKISTON 
MUNOSABATLARINING 

ISTIQBOLLARI 
MUHOKAMA QILINDI

Kecha O‘zbekiston Respublikasi Oliy Majlisi 
Senati Raisi Tanzila Norboyeva BMTning 
O‘zbekistondagi doimiy koordinatori vazifasini 
bajaruvchi Konsuelo Vidal Bryus bilan uchrashuv 
o‘tkazdi.

Uchrashuvda O‘zbekiston 
Respublikasining BMT va 
uning ix t isoslasht i r i lgan 
idoralari bilan hamkorligining 
hozirgi holati va istiqbollari, 
B a r q a r o r  r i v o j l a n i s h 
maqsad la r iga  e r i sh i sh , 
gender tenglikni ta’minlash, 
yoshlarni qo‘llab-quvvatlash 
hamda ekologik muammolar, 
j um ladan ,  Oro l  f o j i as i 
oq ibat la r in i  yumshat ish 
masalalariga alohida e’tibor 
qaratildi. 

O‘z navbatida, muloqot 
davomida O‘zbekistonning 
m i n t a q a v i y  v a  g l o b a l 
ahamiyatga molik dolzarb 
masa la l a rn i  ha l  q i l i sh 
borasidagi sa’y-harakatlari 
va davlat rahbari tomonidan 
xalqaro maydonda ilgari surib 
kelinayotgan tashabbuslar 
BMT tomonidan to‘liq qo‘llab-

quvvatlanishi ta’kidlandi. Bu 
esa ushbu nufuzli tuzilma 
bilan munosabatlar izchillik 
kasb etayotganining yaqqol 
tasdig‘idir.

Konsuelo Vidal Bryus 
xonim O‘zbekistonda amalga 
oshirilayotgan ijtimoiy-iqtisodiy 
islohotlarni yuksak baholab, 
respublikamizning BMT bilan 
hamkorligi yangi bosqichda 
rivojlanayotganini qayd etdi. 

Do‘stona va konstruktiv 
ruhda o‘tgan uchrashuvda 
t iz iml i  muloqotni davom 
ettirish, barqaror rivojlanish, 
inson huquqlarini himoya 
qilish va rag‘batlantirish, 
umuman, barcha yo‘nalishdagi 
hamkorlikni mustahkamlashga 
qaratilgan loyihalarni davom 
ettirishga kelishib olindi.

“Xalq so‘zi”.

Oliy Majlis Qonunchilik 
palatasida 

HAYOTIY MASALALAR 
XALQIMIZ ISHONCHINI 
MUSTAHKAMLASHGA 

QARATILGAN 
Oliy Majlis Qonunchilik palatasining navbatdagi 

majlisi bo‘lib o‘tdi. Unda mamlakatimizda amalga 
oshirilayotgan demokratik islohotlarning huquqiy 
asosini takomillashtirish, huquqbuzarliklar va 
jinoyatlarning oldini olish, aholiga ko‘rsatilayotgan 
bandlik xizmatlari samaradorligini oshirish, fitosanitariya 
talablarini yengillashtirishga qaratilgan bir qator qonun 
loyihalari atroflicha muhokama qilindi. 

palatasining o‘tgan yildagi 
faoliyatiga doir masala 
muhokama markazida 
bo‘ldi. 2

Xalqaro forum oldidan

QIT’A AYOLLARINI BIRLASHTIRUVCHI 
MUHIM PLATFORMA

Ammo ayo lga  e ’ t i bo r  ba rcha 
mamlakatda ham bir xil emas. “BMT-
Ayol lar”  tashki lot i  ma’ lumot lar iga 
ko‘ra bugungi kunda dunyo bo‘ylab 
ayollarning 10,3 foizi o‘ta qashshoqlikda 
yashamoqda, millionlab nozik xilqat 
vakillari esa ilm olish, mehnat qilish, 
erkaklar bilan teng miqdorda oylik 

maosh olish imkoniyatidan mahrum. 
BMTning Barqaror rivojlanish maqsadlari 
das tu r i  ham shu  muammo la rn i 
kamayt i r ish va gender  tengl ikka 
erishishni o‘z oldiga maqsad qil ib 
qo‘ygan. 

Bugun 2030-yilga borib BMTning 
Barqaror r ivoj lanish maqsadlariga 

erishish bo‘yicha kutilayotgan natijalarni 
ta’minlash uchun bu yo‘nalishdagi sa’y-
harakatlarni yanada jadallashtirish talab 
etilmoqda. Gap shundaki, 2030-yilga 
borib 342 million nafar ayol kambag‘allik 
girdobida qolishi mumkinligini ekspertlar 
bashorat qilmoqda. Shu bois dunyo 
mamlakatlari ayollar qashshoqligini 
tugatish va gender tenglikni ta’minlashga 
yordam beradigan chora-tadbirlarni ishlab 
chiqish va ushbu sohaga investitsiyalarni 
jalb qilish masalalariga alohida e’tibor 
qaratayotir.

Ayolning nozik jussasida farzandlari, oilasi, qolaversa, butun jamiyat 
va millatning og‘ir va zalvarli yukini ko‘tarishga qodir matonat va shijoat 
bor. Xotin-qizlar dunyoning buguni va ertasi qanchalik farovon, tinch-
osoyishta bo‘lishida muhim o‘rin tutadi. Ayollari e’zozlangan, qadri baland 
tutilgan yurtlar barqaror rivojlanib borayotganida ham ayni shu haqiqat 
mujassam.

“Boysun bahori”  xalqaro folklor 
festivali doirasida Termiz shahrida 
“ S u r x o n  v o h a s i n i n g  i n s o n i y a t 
s i v i l i za t s i yas idag i  o ‘ rn i :  modd iy 
va nomoddiy madaniyat  asoslar i ” 
mavzuida ilmiy-amaliy konferensiya, 
x a l q a r o  k o ‘ r i k - t a n l o v  o ‘ t k a z i l d i . 
S h u n i n g d e k ,  x a l q i m i z n i n g  k o ‘ p 
m i n g  y i l l i k  a n ’ a n a l a r i ,  b e b a h o 
san’at i ,  xususan, xalq dostonlar i , 

milliy sozlar hamda liboslar, taomlar, 
hunarmandchilik buyumlari, tasviriy va 
amaliy san’at asarlari ko‘rgazmalari, 
dron-shoular, mushakbozlik, etnosport 
bellashuvlari, uloq-ko‘pkari, kurash, 
tosh ko‘tarish, arqon tortish, xo‘roz 
urishtirish, varrak sayli kabi turli xalq 
o‘yinlari tashkil etildi.  

2002-yilda asos solingan “Boysun 
bahori” festivali bir yildan so‘ng yana 
bir marta o‘tkazi l ib,  so‘ngra 2004 
— 2016-yi l lar oral ig‘ ida noma’lum 

sabablarga ko‘ra o‘tkazilmay qolgan edi.
Dav la t im iz  rahbar i  tashabbus i 

b i lan  2017-y i lda  qayta  t i k langan 
v a  u c h  m a r t a  b o ‘ l g a n  f e s t i v a l 
ko ronav i rus  pandemiyas i  t u fay l i 
2020-2021-yillarda qoldirildi. Nihoyat, 
Vaz i r la r  Mahkamas in ing  2022-y i l 
7-fevraldagi “Boysun bahori” xalqaro 
folk lor fest ival in i  o‘ tkazish chora-
tadb i r l a r i  t o ‘ g ‘ r i s i da ”g i  qa ro r i ga 
muvofiq 2022-yilning 7-8-may kunlari 
tashkil qilindi. Shundan so‘ng xalqaro 
fes t i va l  bundan buyon UNESCO 
shafeligi ostida har 2 yilda bir marta 
uyushtir i l ishi belgi landi. E’t iborl isi, 
Turizm qo‘mitasi Boysunga “Turizm 
tumani” maqomini berdi.

“Boysun bahori”: 

UNUTILMAS TAASSUROTLAR BAXSH ETGAN FESTIVAL
Surxondaryo viloyatining Boysun tumanidagi xushmanzara maskan — 

Bibishirin mahallasi hududida “Boysun bahori” xalqaro folklor festivali bo‘lib 
o‘tdi. Ushbu san’at anjumaniga dunyoning 20 ga yaqin davlatlaridan 200 dan 
ortiq san’at va madaniyat arboblari, xalq ijodiyoti namoyandalari, badiiy jamoalar 
tashrif buyurdi.

Boqiy qadriyatlar

Poytaxtimizda Markaziy Osiyo xalqaro stomatologik ko‘rgazmasi va uning doirasida “Raqamli stomatologiya” ilmiy-amaliy forumi o‘tkazilmoqda.

Istiqlolga erishilgach bu boradagi 
haqiqat yuzaga chiqa boshladi. E’tibor 
qiling, urush arafasida yurtimiz aholisi 
6,5  million kishini tashkil etgani holda 
shundan 1  million 951  ming nafari 
frontga ketgan. Bu — har uch nafar 
o‘zbekistonlikning biri urush maydonlarida 
qatnashdi, degani.

U r u s h  o r t i d a  m e h n a t  q i l g a n 
yurtdoshlarimiz salmog‘i va xizmatlari esa 
yanayam ulkan. Xalqimiz g‘alaba yo‘lida 
moliniyu jonini ayamadi. Nonining bir 
bo‘lagini o‘ziga olgan bo‘lsa, ko‘prog‘ini 
bevosita frontga, respublikaga ko‘chirib 
keltirilganlarga, jangchilar oilalariga va 
harbiy gospitallarga, fashistlardan ozod 
qilingan hududlarning och-nochor aholisiga 
jo‘natdi. Kamiga o‘zbeklardan tuzilgan 
“ishchi batalyon”lar Rossiya va boshqa 
hududlarda front uchun fidokorona ter 
to‘kdi.

Sirasini aytganda, xalqimiz g‘alaba 
yo‘lida borini berdi. Xususan, urush 
davomida yurtdoshlarimiz tomonidan 
mudofaa jamg‘armasiga 649,9 mln. 
so‘m naqd pul, 4 mlrd. 226 mln. so‘mlik 
zayom puli, 52,9 kilogramm oltin va 
kumush berildi. Armiyaga 7,5 millionta 
gimnastyorka, 2,6 milliondan ko‘proq 
paxtalik, 2,2 million juft etik va qo‘njli 
poyabzal yuborildi.

Shu o‘rinda Surxondaryo viloyati 
aholisining xizmatlarini ham alohida keltirib 
o‘tmoqchimiz. 1942-yil kuzida viloyat aholisi 
5998 bosh qoramol, 18 tonna asal, 28 tonna 
yog‘, 31 tonna quruq meva, 3000 litr vino 
yubordi. Ularning front ehtiyojlari uchun 
14 mln. so‘m naqd pul, 330 tonna go‘sht 
va yog‘, 530 tonna bug‘doy, 180 tonna 
quruq meva, shuningdek, 33168 dona teri 
topshirganligi ham e’tiborga molik.

Ikkinchi jahon urushi xalqimizga 
beqiyos talafot keltirdi. Minglab ayollar 
beva va bolalar yetim bo‘lib qoldi. Ota-
onalar farzand dog‘ida qayg‘u-alam bilan 
dunyodan ko‘z yumdi. Urush yillaridagi 
ulkan xarajatlar xalqni shu darajada 
qashshoqlashtirdiki, hozirgacha hech kim 
buning aniq hisobini chiqarib berolgani 

QIT’A AYOLLARINI BIRLASHTIRUVCHI 
MUHIM PLATFORMA

Yarashuv institutini qo‘llash 
doirasi kengaytiriladi

Maj l i sda  “Huquqbuzar l i k la r  va 
j inoyatlarning oldini ol ish bo‘yicha 
qo ‘sh imcha chora- tadb i r lar  qabul 
qilinishi munosabati bilan O‘zbekiston 
Respublikasining Jinoyat kodeksiga 
hamda O‘zbekiston Respublikasining 
Ma’muriy javobgarlik to‘g‘risidagi kodeksiga 
o‘zgartirish va qo‘shimchalar kiritish 
haqida”gi qonun loyihasi uchinchi o‘qishda 
ko‘rib chiqildi.

Qonun loyihasi bilan yarashuv institutiga 
kiruvchi ma’muriy huquqbuzarliklar doirasini 
kengaytirish belgilanmoqda. Ya’ni Ma’muriy 
javobgarlik to‘g‘risidagi kodeksdagi moddalar 
sonini 12 tadan 15 tagacha ko‘paytirish 
orqali yarashuv to‘g‘risidagi institutni qo‘llash 
doirasini kengaytirish taklif etilmoqda. 

Jinoyat va Ma’muriy javobgarl ik 
to‘g‘risidagi kodekslarga sog‘liqning 
qisqa muddatga yomonlashuviga yoki 
mehnat qobi l iyat ining uncha uzoq 
bo‘lmagan muddatga yo‘qolishiga olib 
kelmagan qasddan badanga yengil 
shikast yetkazish bilan bog‘liq jinoiy 
qilmishni dekriminalizatsiya qilib, uni 
ma’mur iy  huquqbuzar l ik  to i fas iga 
o‘tkazish, shuningdek, ushbu huquqiy 
normani yangi kvalifikatsiya belgilari bilan 
to‘ldirishni nazarda tutuvchi o‘zgartirish va 
qo‘shimchalar kiritilmoqda.

Qonun loyihasi deputatlar tomonidan 
qabul qilindi va Senatga yuborildi.

Fuqarolardan ortiqcha 
hujjatlar talab qilinmaydi

Majlisda ko‘rib chiqilgan navbatdagi 
hujjat — “Aholi bandligi to‘g‘risida”gi  
O‘zbekiston Respublikasi Qonuniga 
o‘zgartirish va qo‘shimchalar kiritish 
haqida”gi qonun loyihasi bo‘ldi. 

Ushbu qonun loyihasi bilan “Aholi 
bandligi to‘g‘risida”gi Qonunga bir qator 
o‘zgartirishlar kiritish nazarda tutilmoqda. 
Xususan, ish qidirayotgan shaxslarning 
mehnat organlariga ortiqcha hujjatlar 
taqdim et ishining oldini  ol ish, ish 
beruvchining bo‘sh (vakant) ish o‘rinlari 
mavjudligi to‘g‘risidagi ma’lumotlarni 
elektron shaklda yuborish shartlari 
belgilanmoqda. 

Majlisda qayd etilganidek, mazkur qonun 
loyihasi quyi palataning 30-aprel kuni bo‘lib 
o‘tgan majlisida konseptual jihatdan ko‘rib 
chiqilib, birinchi o‘qishda qabul qilingan 
edi. Loyihani ikkinchi o‘qishga tayyorlash 
davomida mas’ul qo‘mita tomonidan ishchi 
guruh a’zolari, huquqshunoslar, tegishli 
vazirlik va idoralar vakillari ishtirokida bir 
qator yig‘ilishlar, seminarlar o‘tkazildi. 

Ishchi guruh a’zolari berilgan har bir 
taklif va tavsiyalarni atroflicha tahlil qilib, 
ularning aksariyatini qonun loyihasi matnida 
aks ettirdi. Xususan, loyihaning mazmun-
mohiyati va ahamiyatidan kelib chiqib, 
uning muqaddima qismiga va bir qator 
moddalariga tahririy tuzatishlar kiritildi.

Deputatlarning aytishicha, qonun 
loyihasi aholiga ko‘rsatilayotgan bandlik 
xizmatlari samaradorl igini oshirish, 
ushbu yo‘nalishda yuzaga kelayotgan 
muammolarni bartaraf etish, ish beruvchilar 
tomonidan mahalliy mehnat organlariga 
bo‘sh ish o‘rinlari haqidagi ma’lumotlarni 
taqdim etish jarayonini soddalashtirishga 
xizmat qiladi. 

Muhokama davomida deputat Zafar 
Xudoyberdiyev loyihaning muhimligini 
e’tirof etib, uni puxta-pishiq holga keltirish 
lozimligini ta’kidladi. Amaldagi Qonunning 
19-moddasida belgilangan subsidiyalarni 
taqdim etish tartibi to‘g‘risidagi norma 
qonundan chiqarib yuborilib, havolaki 
norma sifatida kiritilayotgani noto‘g‘ri 
bo‘lishini bildirdi.  

Munozaralardan so‘ng qonun loyihasi 
deputatlar tomonidan ikkinchi o‘qishda 
qabul qilindi.

Tadbirkorlarni 
o‘ylantirayotgan masalalarga 

huquqiy yechim
Deputatlar f itosanitariya talablari 

yengillashtirilishiga qaratilgan qonun 
loyihasini ikkinchi o‘qishda moddama-
modda muhokama qildilar. 

Mazkur qonun loyihasi bilan “O‘simliklar 
ka ran t i n i  t o ‘ g ‘ r i s i da ”g i  Qonunga 
f i tosanitariya mahsulotlarini import 
qiluvchilarga yengillik berilishini nazarda 
tutuvchi o‘zgartirishlar kiritilmoqda.

Amaldagi tartibga ko‘ra O‘zbekiston 
Respublikasi hududiga o‘simliklar karantini 
nazoratidagi mahsulotlarni olib kirishga 
O‘simliklar karantini va himoyasi agentligi 
tomonidan berilgan karantin ruxsatnomasi 

hamda eksport qiluvchi mamlakatning 
vakolatli davlat organlari tomonidan 
beriladigan fitosanitar sertifikati yoki 
guvohnomasi bo‘lgan taqdirdagina ruxsat 
beriladi.

Ushbu hujjat taqdim etilmagan taqdirda 
mahsulotlarning davlat chegarasida turib 
qolishi, ortiqcha xarajatlar ko‘payishi 
importyor-tadbirkor larga qiyinchi l ik 
tug‘dirmoqda. Bu kabi holatlar fitosanitariya 
mahsulotlarini olib kirish talablarini yanada 
soddalashtirish va milliy qonunchilikni 
xalqaro amaliyotga muvofiqlashtirishni 
taqozo etayotir.

Shundan ke l ib  ch iq ib ,  mazkur 
Qonunning 29-moddasiga tegishl i 
o‘zgartirish kiritilmoqda. Ya’ni o‘simliklar 
karantini va ularni himoya qilish bo‘yicha 
davlat organlariga ega bo‘lmagan yoki 
xori j iy mamlakatlarda f i tosanitariya 
sertifikati (guvohnomasi) talab etilmaydigan, 
shuningdek, xori j iy mamlakatlardan 
O‘zbekiston Respublikasiga fitosanitar xavfi 
past bo‘lgan karantin ostidagi mahsulotlarni 
olib kirishga ularning har bir turkumiga 
alohida-alohida beriladigan karantin 
ruxsatnomasi mavjud bo‘lgan taqdirda yo‘l 
qo‘yilishi belgilanmoqda. 

Majlisda qonun loyihasi deputatlar 
tomonidan qabul qilindi.

Suv resurslarini boshqarishni 
raqamlashtirish ishlari 

qoniqarlimi?
Maj l i sda  deputa t la r  tomonidan 

irrigatsiya-melioratsiya obyektlarini qurish 
va rekonstruksiya qilish hamda suv 
resurslarini boshqarishni raqamlashtirish 
borasida amalga oshirilayotgan ishlar 
yuzasidan O‘zbekiston suv xo‘jaligi vaziri 
Shavkat Hamroyevning axboroti eshitildi.

Vazir axborotiga ko‘ra 2023-yilda 190 
ta irrigatsiya va melioratsiya obyektida 
qurilish va rekonstruksiya qilish ishlari 
amalga oshirilib, belgilangan vazifalar 
to‘liq bajarilgan. Xususan, melioratsiya 
yo‘nalishida 230,3 km. ochiq, 156,0 km. 
yopiq kollektor-drenaj tarmoqlari, 6 ta 
vertikal drenaj qudug‘i, 59 ta gidrotexnik 
inshoot, 58 ta kuzatuv quduqlarini qurish 
va rekonstruksiya qilish ishlari olib borilgan. 

Majlisda vazirlik tomonidan 2024-yilda 
215 ta obyektda 1 880,0 mlrd. so‘mlik 
qur i l i sh  va  rekonst ruks iya  q i l i sh 
ishlari amalga oshirilishi belgilangani 

va bu bo‘yicha tizimli ishlar ro‘yobga 
chiqarilayotgani qayd etildi. 

Munozaralar davomida deputatlar 
sohada ayrim kamchiliklar va hal etilishi 
lozim bo‘lgan masalalar ham mavjudligini 
qayd etib, bir qator savollarni o‘rtaga 
tashladi. Xususan, yurtimizda iqtisodiyot 
tarmoqlarini suv bilan kafolatli  ta’minlash 
bo‘yicha qanday choralar ko‘rilayotgani, 
yirik kanallarni betonlashtirishda budjetdan 
ajratilayotgan mablag‘larni nazorat qilish 
tizimi qanday amalga oshirilayotganiga 
oid savollar yuzasidan vazir batafsil javob 
berdi.

Majlisda vazirning axboroti ma’lumot 
uchun qabul qilinib, kun tartibidagi masala 
yuzasidan samarali parlament nazoratini 
ta’minlashga kelishib olindi.

Ta’sirchan parlament nazorati 
o‘rnatiladi

Majlisda O‘zbekiston transport vaziri 
I lhom Mahkamovning “O‘zbekiston 
Respublikasi fuqarolarining vaqtinchalik 
mehnat faoliyatini amalga oshirish uchun 
qulay va xavfsiz transport orqali chet 
davlatlarga yetib borishida shart-sharoitlarni 
ta’minlash borasida olib borilayotgan ishlar 
to‘g‘risida”gi axboroti eshitildi.

Ma’lum qilinganidek, bugungi kunda 
xorijda ishlash istagida bo‘lgan fuqarolarni 
chet elga tartibli va xavfsiz jo‘natish 
bo‘yicha muayyan ishlar qil inyapti. 
Jumladan, oxirgi ikki yilda Tashqi mehnat 
migratsiyasi agentligi tomonidan 70 
ming kishi rivojlangan davlatlarga ishga 
yuborilgan. 

Shuningdek, 28 ta davlatning 300 ga 
yaqin ish beruvchi va rekruting agentliklari 

bilan O‘zbekistondan ishchi kuchini jalb 
qilish bo‘yicha hamkorlik shartnomalari 
imzolangan. Bundan tashqari, Yevropa 
davlatlari bilan hamkorlikda 100 mingdan 
ortiq ish o‘rinlariga yurtdoshlarimizni jalb 
qilish bo‘yicha 30 dan ortiq loyihalar amalga 
oshirilmoqda.

Majlisda qayd etilganidek, 24 ta milliy 
va xorijiy tashuvchilar tomonidan Rossiya, 
Qozog‘iston, Qirg‘iziston va Tojikistonga 37 
ta yo‘nalish bo‘yicha 196 ta avtobus qatnovi 
yo‘lga qo‘yilgan. Joriy yilning yanvar — 
aprel oylarida 2 ta yangi xalqaro yo‘nalish 
faoliyati tashkil qilindi. Shu bilan birga, joriy 
yil davomida 10 ta yangi xalqaro avtobus 
yo‘nalishlari ochilishi rejalashtirilgan.

Axborotda keltirilishicha, o‘tgan davr 
mobaynida mamlakatimizda aviatsiya 
xizmatlarini ko‘rsatuvchi 15 ta rezident 
aviakompaniya tashkil etildi. Xalqaro 
yo‘nalishlarda O‘zbekiston aviatashuvlar 
bozorida xizmat ko‘rsatuvchi xorij iy 
aviakompaniyalar soni 41 taga yetdi. Yillik 
parvozlar soni 45 mingdan 85 mingga, yillik 
aviayo‘lovchi oqimi 4,6 milliondan 10,4 
millionga oshirildi. 

Deputatlar fuqarolarning vaqtinchalik 
mehnat faoliyatini olib borish uchun ko‘p 
boradigan xorijiy davlatlar hududlariga 
arzon va qulay avtobus hamda temir yo‘l 
qatnovini ko‘paytirish bo‘yicha qator taklif 
va tavsiyalar berdi.

Shuningdek, hududlarda avtotransport 
tashkilotlari va avtovokzallarni tashkil 
etish ishlarini jadallashtirish hamda temir 
yo‘l sohasiga xususiy sektorni jalb etishni 
rag‘batlantirish mexanizmlarini ishlab 
chiqish lozimligi qayd etildi.

Kun tartibidagi masala yuzasidan 

ta’sirchan parlament nazorati o‘rnatiladigan 
bo‘ldi.

Hisob palatasi faoliyati 
tanqidiy-tahliliy ko‘rib chiqildi

Deputa t la r  H isob  pa la tas in ing 
2023-yildagi faoliyati to‘g‘risidagi hisobotini 
ham ko‘rib chiqdi.

Majlisda Hisob palatasi raisi Adiz 
Boboyev ma’ruza qi ldi .  Hisobotda 
2023-yilda Hisob palatasi tomonidan Davlat 
budjetining ijrosi, belgilangan reja asosida 
tegishli vazirlik va idoralarda o‘tkazilgan 
nazorat hamda risk-tahlil tadbirlari natijalari 
to‘g‘risida batafsil axborot berildi.

Axborotda keltirilishicha, onlayn va 
vertikal nazoratni kuchaytirish maqsadida 
Hisob palatasida “Masofaviy nazorat” 
markazi tashkil etilgan. Mazkur markazga 
vazirlik va idoralarning ma’lumotlar bazalari 
integratsiya qilinib, 36 ta yo‘nalishdagi 
r isk modullari orqali qonunbuzil ish 
risklari onlayn tahlil qilinishi va ularning 
profilaktikasi olib borilishi yo‘lga qo‘yilgan.

Shuningdek, barcha davlat moliyaviy 
nazorati tadbirlarini ro‘yxatga olish va 
ularning natijalarini umumlashtirishga 
mo‘ljallangan “Davlat auditi” dasturiy 
axborot  kompleks i  orqal i  vaz i r l ik 
va idoralarning ichki audit t izimini 
muvofiqlashtirib borish joriy etilgan. 

Ta’kidlanganidek, nazorat tadbirlari va 
tahlillar natijasida ortiqcha xarajatlarning 
o l d i  o l i ngan ,  bud je t  xa ra j a t l a r i 
maqbul lasht i r i l ib ,  boshqa dolzarb 
masalalarni moliyalashtirish uchun qayta 
yo‘naltirilgan.

Majlisda deputatlar tomonidan Hisob 
palatasining davlat va jamoat ehtiyojlari 
uchun olingan ayrim yer uchastkalari va 
ko‘chmas mulklar bo‘yicha to‘lanmay 
qolgan kompensatsiya to‘lovlarini amalga 
oshirish hamda qarzdorliklarni uzish, ijtimoiy 
sohada aniqlangan kamchiliklar va qonun 
buzilishlarni tegishli vazirlik va idoralar 
bilan hamkorlikda bartaraf etish, aholini 
arzon uy-joylar bilan ta’minlashga Davlat 
budjetidan ajratiladigan maqsadli mablag‘lar 
hisobiga ipoteka kreditlari berilishida adolat 
va shaffoflikni ta’minlash bo‘yicha doimiy 
nazorat olib borish taklif etildi.

Xalq vakillari, shuningdek, qishloq 
xo‘jaligida tomchilatib sug‘orish va “Yashil 
makon” umummilliy loyihalari doirasida 
amalga oshirilayotgan ishlar bo‘yicha 
budjet mablag‘larining maqsadli ajratilishi 
va sarflanishi ustidan tizimli nazorat olib 
borilishiga oid takliflarni bildirdi.

Majlisda O‘zbekiston Respublikasi 
Hisob palatasining 2023-yildagi faoliyati 
to‘g‘risidagi hisoboti tasdiqlandi va tegishli 
qaror qabul qilindi. 

“Xalq so‘zi”.

Mushohada

TARIXIY HAQIQAT 
TIKLANMOQDA

Ikkinchi jahon urushi insoniyat boshiga mislsiz kulfat va balolarni keltirdi. 
Millionlab odamlar halok bo‘ldi, iqtisodiyot izdan chiqdi, shahar va qishloqlar 
xarobaga aylandi. Alaloqibat ana shunday katta yo‘qotishlar hisobiga insoniyat 
fashizm ustidan g‘alabaga erishdi. Shubhasiz, bu g‘alabada o‘zbek xalqining ham 
hissasi beqiyosdir. Ammo bu haqiqat sho‘rolar davrida bir qadar buzib talqin 
qilindi, ya’ni xalqimizning Buyuk g‘alabaga qo‘shgan ulushi atayin kamaytirib 
ko‘rsatildi.

yo‘q. 
Yuqor ida  ay t ib  o ‘ tgan imizdek , 

xalqimizning beqiyos xizmati sobiq ittifoq 
davrida yetarli e’tirofini topmadi. Boz ustiga 
urush asoratlari to‘lig‘icha bartaraf etilmadi, 
urush nogironlarining qadr-qimmati o‘rniga 
qo‘yilmadi.

Mustaqillik yillarida, xususan, yangi 
O‘zbekistonda Prezident  Shavkat 
Mirziyoyevning bevosita sa’y-harakati bilan 
bu kamchilik bartaraf qilindi. Ikkinchi jahon 
urushi yillarida jasorat va matonat, mehr va 
oliyjanoblik singari insoniylikning yuksak 
namunasini ko‘rsatgan xalqimizning Buyuk 
g‘alabaga qo‘shgan munosib hissasi bilan 
bog‘liq muqaddas xotirani saqlab qolish 
borasida ulkan ishlar ro‘yobga chiqarildi.

Xususan, davlatimiz rahbarining 
tashabbusi bilan Ikkinchi jahon urushi 
yi l laridagi tarixni o‘rganish bobida 
mutlaqo yangi davr boshlandi. Natijada 
bir qator chigalliklarga oydinlik kiritildi. 
Agar 2020-yilgacha o‘zbekistonliklarning 
1  million 500  mingga yaqini urushda 
qatnashgan deb kel ingan bo‘ lsa, 
o‘rganishlarda bu raqam 1 million 951 ming 
ekani aniqlandi. Ko‘ryapsizmi, uzoq yillar 
davomida 451 ming nafar yurtdoshimizning 
nomi va taqdiri mavhum bo‘lib kelgan.

Yana bir misol. Ilgari 396  ming nafar 
O‘zbekiston fuqarosi urushda halok 
bo‘lgan deyilardi. Aslida esa bu raqam 
538  mingdan ko‘p bo‘lib, 158   mingdan 
ziyodi bedarak ketgan.

Shunday qilib, bugun tarixiy haqiqat 
tiklanyapti. Xalqimizning urush yillaridagi 
qahramonligi o‘zining munosib bahosini 
olmoqda. Zotan, ajdodlarimiz bugungi 
omon-omon kunlar uchun jon bergan 
ekan, ularning bu xizmatlarini e’tirof etish 
va kelgusi avlodlarga ibrat sifatida taqdim 
qilish biz uchun sharafli vazifa, ayni 
chog‘da ham farz, ham qarzdir.  

Arziqul SOATOV, 
“Nuroniy” jamg‘armasi  

Surxondaryo 
viloyati bo‘limi raisi,

Oliy Majlis Senati a’zosi. 

	 Keyingi besh yil ichida O`zbekistonda 			 
	 ishbilarmon ayollar safi ikki baravar kengayib, 
o`z biznesini yo`lga qo`ygan tadbirkor xotin-qizlar 
205 ming nafardan oshdi, 200 mingga yaqin ayollar 
kasb-hunar va tadbirkorlikka o`qitildi, 400 mingdan 
ko`prog`i ish bilan ta’minlandi. 

Shu ma’noda, joriy 
y i l n i ng  13 -14 -may 
kunlar i  Samarqand 

shahrida ilk bor tashkil etilayotgan 
Osiyo xotin-qizlari forumi mazkur 
masalaga doir ilg‘or tajribalarni 
ommalashtir ish, muammolar 
yechimiga qaratilgan muhim 
qarorlarni qabul qilishga xizmat 
qi ladigan samaral i  muloqot 
maydoni vazifasini o‘taydi, deyish 
mumkin. 

B u  f o r u m n i  o ‘ t k a z i s h 
t a s h a b b u s i  P r e z i d e n t i m i z 
t o m o n i d a n  B M T  B o s h 
Assambleyasining 78-sessiyasida 
mintaqa mamlakatlari yetakchi 
a y o l l a r i n i n g  b u n y o d k o r l i k 
salohiyatini ro‘yobga chiqarish, 
u larning davlat  va jamiyat 
boshqaruvi hamda iqtisodiyotdagi 
ishtirokini yanada kengaytirish 
borasida ta j r iba almashish 
maqsadida ilgari surilgan edi. 
Ushbu tashabbus BMT va 
Osiyoning barcha davlatlari 
tomonidan yakdillik bilan qo‘llab-
quvvatlandi. 

Bu bej iz  emas,  a lbat ta. 
“BMT-Ayollar” tuzilmasi oxirgi 
5 yilda O‘zbekistonning gender 
tenglikka erishish, xotin-qizlarning 
huquqlari va imkoniyatlarini 
kengaytirish borasidagi ko‘plab 
ijobiy natijalarini e’tirof etib, 
mamlakatimizning ayollar va 
q iz larn i  qo‘ l lab-quvvat lash, 
ularni i j t imoiy himoya qil ish 
borasidagi tajribasini xalqaro 
doirada o‘ rganish jo iz l ig in i 
t a ’ k i d l a g a n .  Q o l a v e r s a , 
O‘zbek is ton kambag‘a l l ikn i 
qisqartirish va ayollarga munosib 
mehnat sharoitlarini yaratish 
uchun BMTning “Ish o‘rinlarini 
yaratish va i j t imoiy himoya 
global akseleratori” doirasida 
global  darajada ayol lar  va 
qizlarni himoya qilish bo‘yicha 
samarali choralar ko‘rish, o‘quv 
dasturlari va o‘qitish uslublariga, 
shuningdek, STEM-ta’limiga, 
ayniqsa, qishloq joylarda gender 
yondashuvni joriy etishga jiddiy 
e’tibor qaratayotgani bilan ham 
ajralib turadi. 

Shuningdek, hududlarda BMT 
Taraqqiyot dasturi loyihalari 

doirasida ahol ining i j t imoiy 
himoyaga muhtoj qatlamlari, 
a y n i qs a ,  q i s h l oq  ayo l l a r i 
uchun raqaml i  savodxonl ik 
va IT ko‘nikmalarini oshirish 
dasturlarini amalga oshirishga 
ko‘maklashuvchi raqamli tafovutni 
bartaraf etish borasida normativ-
huquqiy bazani tartibga solish 
bo‘yicha ham tizimli ishlar olib 
borilmoqda. 

Prezidentimizning shu yi l 
Xalqaro xot in-qizlar kuniga 
b a g ‘ i s h l a n g a n  t a n t a n a l i 
marosimdagi  nutq ida qayd 
eti lganidek, “O‘zbekiston — 
2030” strategiyasi doirasida 
xotin-qizlarning faolligini oshirish, 
onal ik  va bolal ikni  h imoya 
qilish, gender tenglikni qaror 
toptirish, ayollarning huquq va 

manfaatlarini ta’minlash bo‘yicha 
keng ko‘lamli chora-tadbirlar 
amalga oshirilmoqda. O‘zbekiston 
Saylov kodeksida deputatlikka 
nomzodlarning kamida 40 foizi 
yoki har 5 tasidan 2 nafari ayol 
kishi bo‘lishi zarurligi belgilangan. 
Hozirgi vaqtda xotin-qizlarning 
davlat boshqaruvidagi ulushi 
2017-yildagi 27 foizdan 35 foizga 
oshgan.

Key ing i  besh y i l  i ch ida 
O‘zbekistonda ishbilarmon ayollar 
safi ikki baravar kengayib, o‘z 
biznesini yo‘lga qo‘ygan tadbirkor 
xotin-qizlar 205 ming nafardan 
oshdi, 200 mingga yaqin ayollar 
kasb-hunar va tadbirkorlikka 
o‘qitildi, 400 mingdan ko‘prog‘i ish 
bilan ta’minlandi. 

Yoshlar va tadbirkor l ikni 
qo‘llab-quvvatlash yilida ham 
xotin-qizlar tadbirkorlik loyihalarini 
mo l i ya lash t i r i shga  a loh ida 
e’tibor berilmoqda. Joriy yilning 
o‘zida O‘zbekiston Tiklanish va 

taraqqiyot jamg‘armasi hisobidan 
shu maqsadga 100 mln. dollar 
miqdoridagi mablag‘ yo‘naltiriladi. 

Gender tenglikka erishish, 
ayol larga qarat i lgan e’ t ibor 
va ularning ijtimoiy himoyasi 
borasidagi ishlar nati jalarini 
xalqaro hamjamiyat ham e’tirof 
e tayo t i r.  Xususan ,  Jahon 
bankining yaqinda e’lon qilingan 
indeksida O‘zbekiston gender 
tengl ik sohasida dunyodagi 
eng tez rivojlanayotgan 5 ta 
mamlakat qatoridan o‘rin oldi. 
Unda ke l t i r i lgan idek,  teng 
qiymatdagi ish uchun ayollarga 
erkaklar bilan teng haq to‘lashni 
kafolatlovchi nizomlar qabul 
qilindi. Ayrim sohalarda ayollar 
mehnat idan  foyda lan ishga 
qo‘yilgan cheklovlar ham bekor 

bo‘ldi. Ushbu nizomlarni o‘z ichiga 
olgan yangi Mehnat kodeksi 
qabul qilindi.  Bundan tashqari, 
ayollarni oiladagi zo‘ravonlikdan 
himoyalashga doir qonunchilikni 
takomillashtirish borasida ham 
salmoqli ishlar bajarildi. Xususan, 
ushbu turdagi jinoyatlar uchun 
jinoiy javobgarlik belgilangan.

Mazkur yo‘nalishdagi ishlarni 
yanada jadal davom ettirish, 
mavjud muammolarni bartaraf 
etishga qarati lgan yaqin va 
uzoq muddatli istiqbolli rejalar 
belgilab olingani ham e’tiborlidir. 
Jumladan,  tu r l i  soha la rda 
mehnat  bozor iga  k i r i shda 
gender tengsizlikka to‘liq barham 
berish, jamiyatda ayollarning 
o‘rni haqida ijobiy tasavvurni 
keng shakllantirish va ularga 
nisbatan zo‘ravonlik holatlarining 
oldini olish kabi vazifalar ko‘zda 
tutilgan. 

Osiyo xotin-qizlar forumi esa 
xotin-qizlar hayoti bilan bog‘liq 

shu kabi ko‘plab masalalar 
yuzasidan qizg‘in muhokamalar, 
taklif va tavsiyalarga boy bo‘ladi, 
deya ishonamiz.

Samarqand forumida Sharqiy 
Osiyo, Janubi-Sharqiy Osiyo, 
Janubiy va Markaziy Osiyo 
mamlakatlari parlamentlarining 
ayo l  a ’ zo la r i ,  hukumat l a r 
rahbarlari, davlat organlari va 
fuqarolik jamiyati institutlari 
vakillari, ishbilarmon ayollar, 
siyosatshunoslar, ijtimoiy soha 
faollari, olimalar ishtirok etishi 
kutilmoqda. 

Forum 10 ta parallel sessiya 
doirasida o‘tkaziladi. 

Ishtirokchilar xotin-qizlarning 
fan,  ta ’ l im va innovats ion 
faoliyatdagi ishtiroki hamda 
raqaml i  t exno log iya la rdan 
foydalanishi,  hozirgi  global 
iqtisodiyotda ayollar iqtisodiy 
imkoniyatini kengaytirish orqali 
kambag‘al l ikn i  kamayt i r ish, 
tadbi rkor l ik ,  yetakchi l ik  va 
innovats iyalarga ja lb et ish 
masalalarini muhokama qiladi. 
Bundan tashqar i ,  Barqaror 
r i v o j l a n i s h  m a q s a d l a r i g a 
er ish ishda xot in -q iz larn ing 
ishtiroki masalasi ko‘rib chiqiladi. 
X o t i n - q i z l a r n i n g  i q t i s o d i y 
imkoniyatlarini kengaytir ish, 
biznes va jamiyatda ularning 

ishtirokini rag‘batlantir ishda 
parlamentlar o‘rni, genderga 
yo‘naltirilgan budjetlashtirish, 
mo l i yav i y  imkon iya t l a rdan 
foydalanishda gender tafovutni 
bartaraf etish, xotin-qizlar va 
bolalarga nisbatan zo‘ravonlikning 
barcha shakliga barham berish 
masalalariga ham alohida e’tibor 
qaratiladi. 

S h u n i n g d e k ,  “ y a s h i l ” 
iqtisodiyotni targ‘ib qilish, iqlim 
o‘zgarishining mintaqadagi gender 
muammolarga ta’siri masalasida 
va xotin-qizlarning huquq va 
manfaat lar ini  himoyalashda 
nodavlat notijorat tashkilotlarining 
ilg‘or tajribasi va innovatsion 
yondashuvlar ko‘rib chiqiladi. 

B u g u n g i  k u n d a  d u n y o 
iqtisodiyotida eng katta ulushga 
ega davlat lar aynan Osiyo 
mintaqasida joylashgan bo‘lib, 
ta’lim, sog‘liqni saqlash, axborot 
texnologiyalari, iqtisodiyot va 
boshqa ko‘plab yo‘nalishlardagi 
yutuqlar ushbu mamlakatlar 
hissasiga to‘g‘ri keladi. Shu 
nuqtayi nazardan, forum mintaqa 
davlatlari yetakchi ayollarining 
bunyodkorlik salohiyatini ro‘yobga 
chiqarish, ularning davlat va 
jamiyat  boshqaruv i  hamda 
iqtisodiyotdagi ishtirokini yanada 
kengaytirish borasida tajriba 
almashish imkoniyatini beradi.

Bundan tashqari, forumda 
BMT ayollar holati bo‘yicha 
komissiyasining 68-sessiyasi 
qaror lar in ing amal iy  i j ros i , 
x o t i n - q i z l a r n i n g  i q t i s o d i y 
imkoniyatlarini kengaytir ish, 
biznes va jamiyatda ularning 
ishtirokini rag‘batlantir ishda 
parlamentlarning o‘rni hamda 
xo t in -q iz la rn ing  huquq va 
manfaatlarini himoya qilishda 
m i n t a q a d a g i  n o d a v l a t 
tashkilotlarning roli masalalari 
ham ko‘rib chiqiladi. 

Ishonamizki, Osiyo ayollar forumi butun qit’a mamlakatlari uchun 
xotin-qizlarning davlat boshqaruvi, ijtimoiy-siyosiy, iqtisodiy, ilmiy-
akademik va madaniy-gumanitar hayotidagi ishtirokini yanada 
oshirishga doir ustuvor vazifalarni belgilash va ularni birgalikda amalga 
oshirishda muhim platforma vazifasini o‘taydi.

Manzura SALIMOVA,
Oliy Majlis Senati a’zosi.

HAYOTIY MASALALAR XALQIMIZ ISHONCHINI 
MUSTAHKAMLASHGA QARATILGAN

Xalq so‘zi 3REKLAMA

Shu yilning birinchi choragida O‘zbekiston aeroportlari 3 130 386 nafar yo‘lovchiga xizmat ko‘rsatgan.

O‘ZBEKISTON RESPUBLIKASI VAZIRLIKLARI, HOKIMLIKLARI, KORPORATSIYALARI, BANKLAR, 
BARCHA TA’LIM MUASSASALARI, TASHKILOTLAR VA QO‘SHMA KORXONALAR RAHBARLARI DIQQATIGA!

ISLOM KARIMOV NOMIDAGI TOSHKENT DAVLAT TEXNIKA UNIVERSITETI
2023/2024 o‘quv yilida bakalavriat yo‘nalishlari va magistratura mutaxassisliklari bo‘yicha bitiruvchilarning intellektual salohiyatidan unumli foydalanish va ish bilan ta’minlashga 

ko‘maklashish maqsadida ishga taqsimlash jarayoni boshlanganini xabar qiladi. 2024-yil 30-may kuni o‘tkaziladigan “Karyera kuni” mehnat yarmarkasi tadbiriga taklif etamiz.
Shu munosabat bilan bitiruvchi yosh mutaxassislarga siz rahbarlik qilayotgan korxona, tashkilot va muassasada ehtiyoj mavjud bo‘lsa, talabnoma va so‘rov xati bilan hamda taklif 
etilayotgan lavozim to‘g‘risidagi ma’lumotlar bilan murojaat qilishingizni so‘raymiz.  Universitetni tugatayotgan malakali yosh mutaxassislar haqidagi ma’lumotni quyidagi jadvalda 

e’tiboringizga havola etamiz.

B A K A L A V R I A T

Izoh: G — grant asosida, Sh — shartnoma asosida.
Siz o‘zingizni qiziqtirgan yosh mutaxassislar bilan bevosita uchrashib, suhbatlashib, ularning bitiruv ishi himoyalarida qatnashib, o‘zingizni qiziqtirgan barcha ma’lumotlarga ega bo‘lasiz. Takliflar bilan quyidagi telefon raqamiga murojaat qilishingiz 

mumkin: 71-207-14-35.

M A G I S T R A T U R A 



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 23.55   Topshirildi — 01.00         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir A. Shernazarov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-542.   14 275 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Xalqaro futbol assotsiatsiyalari federatsiyasi (FIFA) futzal terma jamoalarining yangilangan reytingiga ko‘ra, 
O‘zbekiston milliy terma jamoasi 139 davlat orasida 11-o‘rinda qayd etildi.

 Azaliy qo‘shnil ik, qardoshlik va o‘zaro hurmat 
an’analari bugun ham O‘zbekiston va Tojikiston o‘rtasidagi 
munosabatlarda mustahkam asos bo‘lib xizmat qilmoqda.

O‘zbekiston Respublikasi Prezidenti Shavkat Mirziyoyevning 
Tojikiston Respublikasi Prezidenti Emomali Rahmonning 
taklifiga binoan 18-19-aprel kunlari ushbu mamlakatga amalga 
oshirgan davlat tashrifi davomida bu yana bir bor yaqqol 
namoyon bo‘ldi.

G‘oyat samarali kechgan tashrif davomida O‘zbekiston bilan 
Tojikiston o‘rtasidagi ko‘p qirrali hamkorlikning deyarli barcha 
yo‘nalishini qamrab oluvchi 28 ta hujjat imzolandi. Oliy malakali 
ilmiy va ilmiy-pedagogik kadrlarni attestatsiyadan o‘tkazish 
sohasidagi, shuningdek, Fanlar akademiyalari o‘rtasidagi ilmiy 
hamkorlik to‘g‘risida bitimlar shular jumlasidan.

Ushbu oliy darajali tashrif munosabati bilan mamlakatimizda 
O‘zbekiston va Tojikiston oliy ta’lim muassasalari rektorlarining 
forumi bo‘lib o‘tdi. Unda mamlakatlar o‘rtasidagi bu boradagi 
hamkorlikni yanada rivojlantirish, xalqaro hamkorlik shakllarini 
kengaytirish masalalari muhokama qilindi. Birgalikda ta’lim 
xizmatlari sohasini rivojlantirish, fan, o‘quv-uslubiy ishlar, kadrlar 
tayyorlash bo‘yicha hamkorlikdagi amaliy chora-tadbirlarni 
kengaytirish, yoshlarni milliy va jahon ilm-fani, madaniyati 
yutuqlari bilan muntazam tanishtirib borish masalalari ko‘rib 
chiqildi. 

Tadbir doirasida oliy ta’lim muassasalari rektorlari 
Samarqand shahriga tashri f  buyurdi .  Toj ik istonl ik 
hamkasblarimiz Samarqand davlat tibbiyot universitetida bo‘ldi. 
Ta’lim maskanimizda o‘qituvchi va talabalarga yaratilgan shart-
sharoitlar, o‘quv jarayonlari bilan tanishdi. Uchrashuvda Abu Ali 
ibn Sino nomidagi Tojikiston davlat tibbiyot universiteti rektori, 
professor Gulzoda Mahmadshoh Qurbonaliga Samarqand 
davlat tibbiyot universiteti faxriy professori unvoni berildi.

Ta’kidlash joizki, bugungi kunda 
universitetlarimiz o‘rtasida hamkorlikda keng 
ko‘lamli ishlar amalga oshirilmoqda. Jumladan, 
oliygohimizga akademik va ilmiy harakatchanlik 
doirasida har yili Abu Ali ibn Sino nomidagi 
Tojikiston davlat tibbiyot universitetining yosh 
olimlari, o‘qituvchi va yetakchi mutaxassislari, 
talabalari tashrif buyurishi rejalashtirilmoqda. 
Shuningdek, ushbu universitetning professor-
o‘qituvchi hamda talabalari yurtimizda 
o‘tadigan olimpiada va anjumanlar, vebinaru 
simpoziumlarda ham muntazam qatnashadi. 
O‘zaro hamkorlikda o‘quv va ilmiy adabiyotlar 
nashr etiladi, har yili 50 dan ortiq qo‘shma ilmiy 
loyihalar ishlab chiqiladi.

Har ikki universitetda ishlab chiqilgan alohida strategiyaga 
muvofiq, birinchi navbatda, uzluksiz oliy tibbiy ta’lim tizimining 
barcha bosqichini isloh qilishga qaratilgan, rivojlanayotgan 
jamiyat ehtiyojlarini qondiradigan uzluksiz tibbiy ta’lim tizimining 
izchilligi va moslashuvchanligini ta’minlashga urg‘u berilmoqda. 
Jumladan, forum doirasidagi o‘zaro anglashuv memorandumiga 
muvofiq, oliygohlarda tibbiyot kadrlarining malakasini oshirish 
va qayta tayyorlash tizimini takomillashtirish, birgalikda ilmiy 
tadqiqot loyihalarini ro‘yobga chiqarish va ilmiy maqolalar chop 
etish, dolzarb mavzularda qo‘shma forum va davra suhbatlari 
o‘tkazish bo‘yicha hamkorlikning asosiy yo‘nalishlariga e’tibor 
qaratiladi. 

Universitetlarimizning hamkorlikda rivojlanish istiqbollari 
yanada keng. Chunki O‘zbekiston va Tojikiston o‘rtasidagi 
hamkorlikning ravnaqi bu boradagi ishlar ko‘lamini yanada 
kengaytirish imkonini yaratmoqda. Oliygohlarimiz tomonidan 
ishlab chiqilgan “Yo‘l xaritasi”da amaliy tibbiyot, qo‘shma 
operatsiyalar, organlar transplantatsiyasi, salomatlikni baholash 
va tiklashda bilim, ko‘nikma hamda amaliy ko‘nikmalardan 
foydalanishga asoslangan xalq tabobatini rivojlantirish bo‘yicha 
hamkorlikda amalga oshiriladigan chora-tadbirlar belgilangan. 

Darhaqiqat, universitetlarimiz hamkorlikda sog‘liqni saqlash 
bo‘yicha ta’lim tizimi sifatini yanada oshirishi, malakali kadrlarni 
tayyorlashi hamda bir-birini qo‘llab-quvvatlashi — bugungi 
kun talabi. Binobarin, tarixi, orzu-maqsadlari mushtarak 
xalqlarimizning hayotdan rozi yashashi, farovonligi, baxtu 
saodati to‘kisligi sog‘liqni saqlash tizimining nechog‘li taraqqiy 
etgani, soha mutaxassislarining bilim va salohiyati yuksakligiga 
ham bevosita bog‘liq. 

Jasur RIZAYEV, 
Samarqand davlat tibbiyot universiteti rektori, 

tibbiyot fanlari doktori, professor.

A y n i  n a v q i r o n 
yoshida frontga otlangan 
qahramonimiz fashizmga 
q a r s h i  o l i b  b o r i l g a n 
janglardan so‘ng yapon 
urushida ham ishtirok etdi. 
Urushdan keyin ichki ishlar 
idoralari safida xizmat qildi. 

To ‘ l a n b o y  o t a n i 
o l t ia r iq l i k la r  e rka la t ib 
“Katyusha tog‘a” deya 
chaqirishadi. Sababi urush 
yillarining mashhur ushbu 
qo‘shig‘i yangrab boshlasa, 
u janggohlarda, qaqshatqich  
o ‘q lar  yomg‘ i r i  ost ida 
kechgan yillar, safdoshlarini 
eslab, xursandchilik va 
alam qorishiq raqsdan o‘zini 
to‘xtatolmay qoladi...

Urushda qatnashgan 
minglab oltiariqliklardan 
bugungi kunda birgina 
To‘lanboy ota Shokirov 
qold i .  Fayzl i  xonadon 
sohibi yo‘qlab keluvchilarga 
unu t i lmas  xo t i ra la r in i 
so‘zlab beradi. O‘zbek 
o‘g‘lonlarining jasoratini 
xotirlab, ularni duo qiladi. 
Barcha xalqlarga tinchlik va 
mehr-oqibat tilaydi.

— Prezidentimizning 
“ Ikkinchi  jahon urushi 
q a t n a s h c h i l a r i n i 

9-may — Xotira va Qadrlash kuni 

Sadoqat va matonat timsoli
Tarix silsilasida biz guvohi bo‘layotgan ko‘plab voqea-

hodisalar orasida ona Vatanga fidokorona xizmat qilgan 
insonlar haqidagi hikoyalar alohida o‘rin tutadi. Ikkinchi 
jahon urushi qatnashchisi, fidoyi pedagog Bekseyit ota 
Boymirzayevning hayot yo‘lini jasorat va fidokorona mehnat 
qissasi, yosh avlodni ilhomlantiruvchi va xalq xizmatida 
bo‘lish qanchalik saodat ekanini eslatuvchi ibrat namunasi, 
deyish mumkin.

“Bu kunlarning  
qadriga yetish, tinchlikni 

asrash kerak” 
Oltiariq tumani “Oqbo‘yra” mahalla fuqarolar 

yig‘inida yashovchi To‘lanboy ota Shokirov 
Ikkinchi jahon urushida qozonilgan g‘alabaning 
79 yilligini tabarruk 100 yoshida kutib 
olmoqda. 

rag‘batlantirish to‘g‘risida”gi 
Farmonini eshitib, ko‘zimga 
yosh ke ld i ,  — deyd i 
otaxon. — Axir bu kunlarga 
yetganlar bor, yetmaganlar 
bor. Shunday dorilamon 
zamonga yetkazganiga 
shukr, bu kunlarning qadriga 
yetish kerak.

B u g u n  b i z  u r u s h 
f a x r i y l a r i g a  y u k s a k 
ehtirom ko‘rsatayotgan 
Y u r t b o s h i m i z g a , 
hukumatimizga, xalqimizga 
rahmat .  Har  y i l i  pu l 
mukofotlari berilyapti, bu 
yil ham 20 million so‘mdan 
ber i la r  ekan.  Bunday 
e’tibor va rag‘batdan behad 
mamnunmiz.

Botir MADIYOROV
(“Xalq so‘zi”).

Toshkent viloyatining Yuqori 
Chirchiq tumanida oddiy dehqon 
oilasida 1924-yil 10-may kuni 
dunyoga kelgan Bekseyitning 
bolaligi og‘ir kunlarda o‘tdi, lekin 
u o‘zining hayotiy tamoyilini 
aynan shu sinovlarda tobladi. 
Yoshligidayoq el-yurtga xizmat 
qilish, muhtojlarga yordam berish 
majburiyatini his etib voyaga 
yetdi.

Bo la l i k  dav r i  — og ‘ i r 
ocharchil ik yi l laridan eson-
omon o‘tib, o‘n yoshida maktab 
ostonasini hatlab, birinchi sinfga 
bordi. 1941-yilda ilmga tashna 
o‘smir qishloq maktabining 
7-sinfini tugatib, Toshkentdagi 
pedagogika bilim yurtiga o‘qishga 
kirdi. 1942-yilning kuzida  frontga 
ketdi.

Ikkinchi jahon urushi paytida 
u 2-Ukraina fronti tarkibida jang 
qiladi va g‘alabani Pragada 
nishonlaydi. Keyin uni taqdir 
so‘qmoqlari Sharqqa yetaklaydi 
v a  y a p o n  i m p e r i a l i s t l a r i 
b i l a n  k e c h g a n  u r u s h d a 
qatnashadi. Asosiy janglar 
Uzoq Sharq mintaqalarining, 
ya’ni  Yaponiyaning asosiy 
quruqlikdagi kuchlari bo‘lmish 
Kvantun armiyasi joylashgan 
hududlarda kechadi. Nihoyat 
mazkur armiyaning mag‘lubiyati 
Yaponiyaning so‘zsiz taslim 
bo‘lishiga olib keladi. Bekseyit 

otaning jasorati, Vatanga sadoqati 
jang va sinovlarda ko‘p marta 
namoyon bo‘lib, u qator orden 
va medallar bilan taqdirlanadi. 
Va 1947-yilgacha serjant unvoni 
bilan armiya safida qoladi.

Ona zaminga qaytgach, 
tumandag i  24-umumta ’ l im 
maktabida j ismoniy tarbiya 
o‘qi tuvchisi  s i fat ida ishlay 
boshlaydi. Bekseyit ota yosh 
avlodga ta’lim-tarbiya berish 
barobarida urush tufayli uzilib 
qo lgan  pedagog ika  b i l im 
yurtidagi o‘qishini davom ettirib, 
uni muvaffaqiyatli tamomlaydi. 
Oradan bir necha yil o‘tib, o‘sha 
vaqtdagi Nizomiy nomidagi 
Toshkent davlat pedagogika 
institutini sirtdan tamomlab, oliy 
ma’lumotli mutaxassis bo‘lib 
yetishadi. Yillar davomida u 
o ‘ q i t u v c h i l i k d a n  m a k t a b 
direktorligigacha bo‘lgan yo‘lni 
bosib o‘tadi.

B e k s e y i t  o t a  m u h i m 
yutuqlar idan bir i  deb, o‘zi 
istiqomat qilayotgan qishlog‘ida 
1972 -y i l da  foyda lan i shga 
topshirilgan yangi maktab binosini 
biladi. Bu hududda ta’lim rivojiga 
qo‘shilgan muhim hissa bo‘lib, 
o‘quvchilarga yaxshi bilim olish 
uchun sharoitlar yaratib berdi. 
Natijada maktab bitiruvchilari 
orasida turli kasb-hunarlarni 
ega l lagan o l iy  ma’ lumot l i 

mutaxassislar safi kengaydi. 
Ta j r i b a l i  o ‘ q i t u v c h i , 

tashabbuskor rahbar, xalq ta’limi 
a’lochisi Bekseyit otaning maorif 
tizimidagi ko‘p yillik samarali 
mehnati, yosh avlodni o‘qitish va 
tarbiyalashda erishgan yutuqlari 
yuksak mukofot larga loyiq 
topilgan.

— Bekseyit otaning faoliyati 
faqat ta’lim bilan chegaralanib 
qolmadi, — deydi respublika 
Qozoq milliy madaniy markazi 
viloyat bo‘limi rahbari Damir 
Qaldiboyev. — Hozir ham o‘z 
hududidagi aholining ijtimoiy-
m a i s h i y  m u a m m o l a r i n i 
hal qilishda faol ishtirok etib 
kelmoqda. U hamisha aholi 
turmush tarzini yaxshilashga 
intilib keladi, muhtojlarga yordam 
berishga doimo tayyor. 

Otaxon turmush o‘r tog‘ i 
Gulayim opa bilan to‘rt nafar 
farzandni voyaga yetkazdi, 
ularning barchasi oliy ma’lumotli, 
oi lasi badastir. Katta o‘g‘ l i 
Quralbek neft va gaz sanoati 
mutaxassisi, qizlari Gulnora va 
Qarlig‘ash, kenja o‘g‘li Sirimbek 
ota izidan borib, pedagoglik 
kasbini tanladi. Nabirasi Dilbar 
esa ko‘plab go‘zal va shinam 
binolarning muallifi va me’moridir.

— Mamlakatimizda urush 
va mehnat faxriylari doimo 
hurmat hamda e’zozda, — deydi 
Bekseyit ota mamnuniyat bilan. 
— Har yili Xotira va Qadrlash kuni 
arafasida Prezidentimiz Farmoni 
bilan biz kabi urush qatnashchilari 
va front orti mehnatkashlari 
moddiy rag‘batlantiriladi. Bunday 
yuksak e’tibor hamda g‘amxo‘rlik 
uchun minnatdorman. Davlatimiz 
rahbari va yaqin insonlarimning 
qo‘llab-quvvatlashi men uchun 
katta ahamiyatga ega. Yaxshi 
so‘zlar hamda iliq tilaklar qalbimni 
quvonch va baxtga to‘ldirmoqda.

Mana  shunday  qu t lug ‘ 
ayyom kunlari Bekseyit ota 
oilasida o‘zgacha shodiyona, 
katta tantana. Urush va mehnat 
faxriysi Bekseyit otani qutlug‘ 100 
yoshga to‘lishi munosabati bilan 
farzandlari, nabiralari, shogirdlari, 
qarindoshu mahalladoshlari, 
tuman va viloyat rahbariyati 
mutasaddilari, respublika Qozoq 
milliy madaniyat markazi vakillari 
tabriklab, unga mustahkam 
sog‘liq, baxt-saodat va fayzu 
baraka tilamoqda. Ularning har 
birining dilida shunday tilak 
mujassam: “Ona Vatanimizni 
himoya qil ishda ko‘rsatgan 
jasoratingiz uchun tashakkur. 
9-may — Xotira va Qadrlash 
kuni qalbingizni faxr hamda 
ift ixorga to‘ldirsin, siz kabi 
vatandoshlarimizning urush 
yillari ko‘rsatgan qahramonligingiz 
hamisha  qa lb im iz  to ‘ r i da 
bo‘ladi. Sizning sadoqatingiz 
va matonatingiz yosh avlodni 
buyuk ishlarga ilhomlantiradi. 
Bayramingiz muborak bo‘lsin!”

Nurlan USMONOV
(“Xalq so‘zi”).

Ta’lim va taraqqiyot

Mushtarak 
maqsadlar yo‘lida

O‘zbek va tojik xalqlarini umumiy tarix, bir din, uzviy 
ma’naviy qadriyatlar o‘zaro bog‘lab turadi. Azaldan bir 
daryodan suv ichib, quda-anda bo‘lib, qon-qarindoshlik 
rishtalari bilan yashab kelgan millatlarimiz ikki tilda 
gaplashuvchi bir xalq, deb e’tirof etilishi shundan.

O‘zbekiston Milliy teleradiokompaniyasi jamoasi sobiq telesharhlovchi, 
O‘zbekiston Respublikasida xizmat ko‘rsatgan jurnalist 

Abdurauf QORJOVOVning
vafoti munosabati bilan marhumning oila a’zolari va yaqinlariga chuqur 
ta’ziya izhor etadi. 

Toshkent pediatriya tibbiyot instituti rektorati hamda mehnat jamoasi 
institutning Ilg‘or texnologiyalar va strategik tashabbuslar markazi direktori 
Sherzod Ashirboyevga otasi 

Parda ASHIRBOYEVning
vafoti munosabati bilan chuqur ta’ziya izhor etadi.

Bu yil  tashkil eti lgan festival 
tamomila yangi shukuh va yangicha 
uslubda, yuksak badiiy saviyada 

o‘tkazilgani bilan ham ahamiyatlidir. Yildan-
yilga nufuzi oshib borayotgan xalqaro festivalni 
yangi O‘zbekiston taraqqiyotiga mos yanada 
jozibador, yuksak saviyada uyushtirish uchun 
puxta hozirlik ko‘rildi. Qisqa vaqtda hududda yirik 
obodonlashtirish-bunyodkorlik ishlari amalga 
oshirildi.

Shu maqsadda so‘lim tog‘lar qo‘ynidagi 
Bibishirin mahallasida zamonaviy turistik 
maskan barpo etildi. Bu yerda besh qavatli 
— to‘rt yulduzli muhtasham mehmonxona, 
yirik sahna, amfiteatr, viloyatlar qo‘rg‘onlari 
uchun joy, etnosport maydonchalari 
va boshqa infratuzilma inshootlari 
qad rostladi. O‘tovlar o‘rnatilib Termiz 
shahri, tumanlar va viloyat, tashkilot, 
muassasalarining qo‘rg‘onlari tashkil etildi.

“Boysun  bahor i ”n ing  bu  y i l g i 
anjumanida ishtirokchi mamlakatlar 
jug‘rofiyasi kengayib, ularning soni 
ortganini ko‘r ish mumkin. Xalqaro 
festivalda UNESCO, TURKSOY, Yevropa 
Ittifoqi singari nufuzli xalqaro tashkilotlar, 
Buyuk Britaniya, Tailand, Yaponiya kabi 
mamlakatlardan faxriy mehmonlar, 
shuningdek, Belgiya, Isroil, Rossiya, Belarus, 
Ozarbayjon, Ruminiya, Pokiston, Birlashgan Arab 
Amirliklari, Hindiston, Qozog‘iston, Tojikiston kabi 
20 ga yaqin davlatlardan noyob iste’dod sohiblari, 
mashhur ijodiy guruhlar, yuzdan ziyod xorijlik 
sayyohlar tashrif buyurgani o‘tgan qisqa davrda 
festivalning dovrug‘i butun dunyoga tarannum 
etilib, uning obro‘-e’tibori va nufuzi tobora ortib 
borayotganini ko‘rsatadi.

“Boysun bahori” xalqaro folklor festivalining 
tantanali ochilish marosimi yuksak saviyada 
tashkil etilgani san’at anjumanini mazmunan 
yanada boyitdi.

Tadbirda nutq so‘zlagan Surxondaryo viloyati 
hokimi Ulug‘bek Qosimov mamlakatimizda 
keyingi yillarda boy moddiy va nomoddiy madaniy 
merosimizni yanada chuqur o‘rganib, yosh avlod 
qalbiga singdirishga, yoshlarni teran ildizi uzoq 

o‘tmishga borib taqaladigan milliy qadriyatlarimiz 
va urf-odatlarimizga hurmat ruhida ulg‘aytirishga 
e’tibor kuchayganini alohida qayd etdi.

— Hurmatli Prezidentimiz g‘oyasi bilan folklor 
san’atimiz va milliy xalq o‘yinlarimizga, o‘tmishdagi 
boy tariximizga barchani yagona ulug‘ maqsad 
yo‘lida birlashtiradigan milliy qadriyat sifatida 
qaramoqdamiz, — deya ta’kidladi U. Qosimov. 

Marosimda taniqli san’atkorlar hamda 

folklor jamoalar ishtirokida katta konsert dasturi 
namoyish qilindi.

Festivalning xalqaro ko‘rik-tanlovi folklor 
hamda mil l iy xalq o‘yinlari va tomosha 
san’ati yo‘nalishlarida tashkil etildi. Tanlovda 
mamlakatimizdagi 14 ta folklor xalq ansambli 
hamda xorijlik san’atkorlar o‘z ijodiy dasturlari 
bilan qatnashdi. Ularning chiqishlari xalqaro 
hakamlar hay’ati tomonidan munosib baholandi. 
Unga ko‘ra, “Boysun” folklor-etnografik jamoasi 
(Surxondaryo viloyati) birinchi o‘rinni egalladi. 
“Jondor” (Buxoro viloyati) va “Chavqi” (Samarqand 
viloyati) folklor-etnografik jamoalari ikkinchi, 
“Xorazm” (Xorazm viloyati), “Qozog‘iston” 
(Qozog‘iston Respublikasi) hamda “Yapon 
marvaridi” (Yaponiya) folklor-etnografik jamoalari 
uchinchi o‘ringa loyiq ko‘rildi. Shuningdek, besh 
nominatsiya bo‘yicha ham g‘oliblar aniqlanib, 

9  m e t r l i 
do‘ppi tayyorlab 

n a m o y i s h  e t g a n i 
qatnashchilarning hayratiga sabab bo‘ldi. 

Yetti kun davomida festivalda 630 mingga 
yaqin sayyohlar, jumladan, 10 mingdan ortiq 
xorijdan tashrif buyurgan turistlar ishtirok etgani 
kelajakda hududning turistik salohiyatini yanada 
oshirishga xizmat qiladi.

Ayniqsa, bu noyob va nafis san’at bayrami 
ishtirokchilari va mehmonlari uzoq o‘tmishdan 
so‘zlaydigan arxeologik yodgorliklar — paleolit 
davriga oid insoniyat beshigi sanalmish 
Teshiktosh, Amir Temur g‘orlari, 65 million yillik 
dinozavrlar izlari, o‘z zamonida muhim istehkom, 
strategik inshoot vazifasini bajargan Uzundara, 
Qo‘rg‘onzal, Tumanqo‘rg‘on singari arxeologik 
yodgorliklariga sayohatlar uyushtirib, dunyo 
tamadduni haqidagi bilimlarni yanada boyitish 
imkoniga ega bo‘lishdi.

Shuningdek, xorijlik sayyohlar ishtirokida 
“Omonxona”, “Xo‘jamayxona” shifobaxsh suvlari, 
Tangisar qizil kanyonlari, sayyoramizdagi eng 
chuqur g‘orlardan biri — Boysuntog‘ tizmasida 
joylashgan 2 651 metr uzunlikdagi “Qora yulduz” 
g‘origa sayohatlar uyushtirildi.

Darhaqiqat, festival go‘zal tabiat qo‘ynida, 
yuqori tashkilotchilik asosida tashkil etilgani 
tahsinga sazovor. Qolaversa, tadbirda turli millat 
vakillari milliy qo‘shiq va raqslarini ijro etib, 
o‘zlarining san’atini dunyoning turli mintaqalaridan 
kelgan san’at ixlosmandlariga namoyish 
etganidan mamnun. Bu yilgi festival 7 kun davom 
etgani esa ishtirokchilarda unutilmas taassurotlar 
qoldirgani, shubhasiz.

Muxtasar aytganda, “Boysun bahori” xalqaro 
festivali milliy o‘zlikni targ‘ib etish, uni keng omma 
e’tiboriga havola qilish uchun yana bir keng 
imkoniyat yaratdi. 

Farhod ESONOV
(“Xalq so‘zi”).

munosib taqdirlandilar.
— Ushbu festivalda ilgari ham 

ishtirok etganman, — deydi Buyuk 
Britaniyadan tashrif buyurgan Faybrijah 
Kianijat. — Ochig‘i, bunday manzarani 
uchratmagandim. Hayratdaman. Ikki yilda 
shuncha o‘zgarish. Aqlga sig‘maydigan hodisa. 
Mo‘jiza yuz bergandek, go‘yo. Juda xursandman, 
ayniqsa, sahnada ajoyib sozandalar bilan kuy-

qo‘shiq ijro etish men uchun 
yaxshigina tajriba bo‘ldi. Yuksak 
did bilan tashkil etilgani “Boysun 
bahori”ning qamrovini yanada 
orttiradi, dunyoga mashhur qiladi. 
Festival ham, undagi chiqishlar, 
namoyishlar, kuy-qo‘shiq va raqslar 
ham noyob. Jahonda bunday 
festivallar juda kam va bitta tilagim 
mana shu qadriyatlar tarannum 
etilayotgan xalqaro festival juda 
uzoq yashasin.

Festival isht irokchi lari  va 
mehmonlari  tog‘ lar bag‘r ida 
joylashgan so‘lim Boysunning toza, 
musaffo havosidan to‘yib nafas 
olib, boy tabiat manzaralaridan, 
shifobaxsh giyohlari, inson taniga 
huzur-halovat bag‘ishlaydigan zilol 

suvlaridan bahramand bo‘ldi. 
Darhaqiqat, “Boysun bahori” xalqaro folklor 

festivali dunyoga hayrat va havas ulashdi. Ochiq 
osmon ostida nafis folklor san’ati namoyishi 
joriy yilda yettinchi bor o‘tkazilib, ushbu san’at 
bayrami yetti kun davom etdi. Markaziy Osiyoda 
birinchi marotaba 20 ta havo shari Boysun 
uzra osmonga ko‘tarilgani ishtirokchilarga 
o‘zgacha zavq bag‘ishladi. 20 ta tandirda 
“Tandir Fest” (Surxoncha tandir go‘sht) milliy 
taomlar tayyorlanib, tortiq etilgani xalqimizning 
mehmondo‘stligini ko‘rsatadi.

Bu yilgi festivalda bir qancha rekordlar ham 
yangilandi. Jumladan, boysunlik chevarlar 
uzunligi 31 metr, eni 5 metr hajmdagi so‘zana, 
hunarmand va to‘quvchi lar uzunl igi  25 
metr, eni 5,2 metrli gilam hamda diametri  

UNUTILMAS TAASSUROTLAR 
BAXSH ETGAN FESTIVAL

“Boysun bahori”: 

